RELACION

PER RREGULLAT E ZBATIMIT MBI KONTRIBUTIN E SEKTORIT
PRIVAT NE KRIJIMIN E FONDIT PUBLIK TE BANESAVE SOCIALE

l. QELLIMI | PROJEKTAKTIT DHE OBJEKTIVAT OQE
SYNOHEN TE ARRIHEN

Propozimi dhe kérkesa pér miratimin e kétij projekt-vendimi ka si géllim
kryesor pércaktimin e rregullave pér ményrén e zbatimit pér krijimin e fondit
publik té banesave sociale té pérfituar nga kontributi i sektorit privat né
pérputhje me pércaktimet e ligjit nr. 22/2018 “Pér strehimin social” 1
ndryshuar.

Il. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE

Projektvendimi éshté né pérputhje té ploté me ligjin nr. 22/2018, “Pér strehimin
social”, té ndryshuar dhe programin politik t& Késhillit t&¢ Ministrave pér sa i
pérket politikés ekonomiko-sociale té shtetit shqiptar. Ai éshté hartuar né
zbatim té nenit 19 t&é ligjit nr. 22 daté 03.05.2018 “Pér strehimin social” i
ndryshuar.

I11. ARGUMENTIMI I PROJEKTAKTIT LIDHUR ME
PERPARESITE, PROBLEMATIKAT, EFEKTET E PRITSHME

Kérkohet ndérmarrja e nismés ligjore pér miratimin e kétij akti, duke u
mbéshtetur né analizén dhe gjykimin se nxjerrja e kétij akti pérbén njé
domosdoshméri, megenése éshté krijuar hapésira e nevojshme ligjore pér té
rregulluar dhe sqaruar kété dispozité ligjore e cila éshté njé dispozité
kontribuese pér programet e strehimit social.

IV. VLERESIMI | LIGISHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projektvendimi éshté hartuar né mbéshtetje té nenit 118 té Kushtetutés, dhe
ligjit nr. 22/2018 "Pér strehimin social" i ndryshuar.

a. Pérputhshméria e aktit té propozuar me nenin 100, pikén 1 dhe pikén 2 té
nenit 118 té Kushtetutés: Akti propozohet nga organi kushtetues si Ministri i
Ekonomisé, Kulturés dhe Inovacionit, dhe miratohet nga Kaéshilli i
Ministrave, i cili ka tagrin té miratojé kété akt. Bazuar né pikén 3 té nenit 19
té ligjit nr. 22 daté 03.05.2018 “P&r strehimin social” i ndryshuar, jemi né
kushtet e plotésimit té kérkesave kushtetuese té parashikuara né nenin 118 té
Kushtetutés pér nxjerrjen e akteve nénligjore pér arsye se: (i) ligji material
pércakton organin publik i cili ka tagrin té urdhérojé nxjerrjen dhe miratimin
e kétij akti nénligjor (Késhilli i Ministrave), (ii) ligji i cili shérben si bazé
ligjore e aktit té propozuar autorizon né ményré té shprehur nxjerrjen e aktit
nénligjor (iii) ligji parashikon ¢éshtjet qé duhen rregulluar si dhe parimet né
bazé té té cilave nxirret akti i propozuar. Pérputhshméria e aktit té
propozuar me qéllimin e dispozités pérkatése té ligjit, né funksion té
propozimit: Ligji pér strehimin social ka té pércaktuara qarté edhe
modalitetet gé duhet té plotésojé akti sa i takon géllimit té propozimit.

b. Bazuar né kété parashikim té ligjit, Ministri i Ekonomisé, Kulturés dhe
Inovacionit, propozon aktin pérpara organit gé ligji ka autorizuar, Késhillit té
Ministrave.

c. Pérputhshméria e aktit me legjislacionin ndérkombétar: Akti nuk lidhet
drejtpérdrejté me ndonjé akt ndérkombétar.

V. VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE)

Ky projektvendim nuk ka si objektiv té pérafrohet me ndonjé akt ligjor té
Bashkimit Evropian.

VI. PERMBLEDHJE SHPJEGUESE E PERMBAJTJES SE
PROJEKTAKTIT

Projektvendimi propozohet nga Ministri i Ekonomisé Kulturés dhe Inovacionit,
me géllim pércaktimin e rregullave pér ményrén e zbatimit pér krijimin e
fondit publik té banesave sociale té pérfituar nga kontributi i sektorit privat né
pérputhje me pércaktimet e ligjit nr. 22/2018 “Pé&r strehimin social” 1
ndryshuar.

Ky projektvendim parashikon se ¢do subjekt privat gé aplikon pér leje zhvillimi
dhe ndértimi pér ndértime me sipérfage ndértimore banimi mbi 2 000 metra
katroré, siguron kalimin pa shpérblim té té paktén 3 pérqind té sipérfages
funksionale, me kushtet e njé strehimi té pérshtatshém, né favor té fondit publik
té banesave sociale. Ky projektvendim do té gartésojé ményrén e bashképunimit
pér krijimin e fondit publik té banesave sociale.

Projektvendimi éshté i strukturuar né 7 pika, konkretisht si vijon:

Pika 1, parashikon kritere té pérgjithshme pér té cilén kérkohet miratimi i kétij
projektvendimi.

Pika 2 dhe 3 parashikon kalimin e shpérblimit né zbatim té nenit 19 té ligjit nr.
22/2018 “Pér strehimin social” i ndryshuar, népérmjet sipérfageve pér metér
katror apo dhe rastin kur subjekti privat né objektin né té cilén do té ndértojé
éshté né kushtet e pamundésisé pér té dhéné pjesén takuese sipas nenit 19 té
ligjit, dhe né kéto kushte parashikohet mundésia qé mund té jepet né njé
sipérfage tjetér ndértimore banimi ekuivalente né vleré monetare me zonén ku
po ndértohet objekti, pér té cilin éshté dhéné leja ndértimore, apo dhe rasti tjetér
konkretisht ajo e dhénies sé kétij kontributi né vleré monetare sipas ¢mimit té
referencés né fuqi pér njésité e banimit né zonén ku po ndértohet dhe né
pérputhje me normat e projektimit té banesave. E gjithé ky rregullim duhet té
citohet né marréveshjen dypaléshe midis kryetarit dhe subjektit privat.

Pika 4, me qéllim pérfshirjen e rasteve té cilat pérpara hartimit té
projektvendimit nuk e kané pasur té garté marrédhénien midis privatit dhe
njesisé, éshté parashikuar se “pér té gjithé ato subjekte gé jané pajisur me leje

ndértimi dhe nuk kané nénshkruar ende kontratén pérfundimtare té kalimit té
pronésisé me njésiné e vetégeverisjes vendore, subjekti mund té propozoj gé
sipérfagen ndértimore né funksion té fondit publik té banesave sociale mund ta
ofroj gé ta japi né njé sipérfage té ndryshme nga ajo gé po ndértohet, por me
kushtin gé sipérfagja e re té jeté e pérfunduar dhe e certifikuar me dokumentet e
pronésisé. E konvertuar kjo sipas zonave pérkatése té referencés né fugi.”

Pika 5 dhe 6 parashikon fazén pérfundimtare ajo e lidhjes dhe regjistrimit te
Kontrata pérfundimtare, kontraté e cila nénshkruhet mes paléve pér kalimin e
sipérfages ndértimore né favor té fondit publik té banesave sociale dhe
regjistrohet né Zyrén e Regjistrimit té Pasurive té Paluajtshme. Né rast se kalimi
I sipérfages ndértimore éshté dhéné né vleré leku, fondi kalon nga investitori né
Ilogariné e posagcme né favor té fondit publik té banesave sociale.

Pika 7 parashikon gé ngarkohen njésité e vetégeverisjes vendore pér zbatimin e
kétij vendimi.

INSTITUCIONET DHE ORGANET QE NGARKOHEN PER ZBATIMIN
E AKTIT

Me zbatimin e kétij vendimi ngarkohen njésité e vetéqgeverisjes vendore.

VII. PERSONAT DHE INSTITUCIONET QE KANE KONTRIBUAR
NE HARTIMIN E PROJEKTAKTIT

Projektvendimi éshté hartuar nga Ministria e Ekonomisé, Kulturés dhe
Inovacionit dhe éshté dérguar pér mendim népérmjet protokollit por dhe
népérmjet sistemit e-Akte: ministrisé sé Drejtésisé, Ministrisé sé Shtetit pér
Pushtetin Vendor, Ministrisé sé Financés si dhe Ministrisé sé Infrastrukturés
dhe Energjisé, té cilat jané pérgjigjur si vijon:
- Ministria e Shtetit pér Pushtetin Vendor éshté shprehur dakort me
projektaktin.
- Ministria e Infrastrukturés dhe Energjisé éshté shprehur dakort me
projektvendimin por me 3 sugjerime. Sugjerimet jané reflektuar né

projektvendimin e ripunuar. Referuar pikés sé paré lidhur me qartésin
mbi kontributin e 3% rregullimi &shté béré né pikén 2 té projektvendimit
konkretisht né togfjaléshin “bazuar né sipérfagen e pérgjithshme
funksionale t€ objektit t€¢ banimit né ndértim” referuar kjo né zbatim té
nenit 19 té ligjit té strehimit.

- Ministria Drejtésisé eshté shprehur dakort me projektaktin por me 9 pika
sugjerime, ku pikat 1,2,3,7,8,9 jané pranuar dhe reflektuar né projektakt,
ndryshime kéto gé lidhen me teknikén legjislative si pérséritje e ligjit,
strukturés kronologjike, pércaktimin e qgarté té autorizimit té ligjit, si dhe
pérputhshmériné e bazés ligjore té projektvendimit, me bazén ligjore té
parashikuarné relacion. Lidhur me pikét 4, 5, 6 ku né ményré té
pérmbledhur citohet g “mbi kalimin e fondit nga investitori né favor té
fondit publik té banesave sociale, bie ndesh me nenin 19, té ligjit
nr.22/2018, né kushtet kur né kété té fundit nuk ka asnjé parashikim mbi
mundésiné e konvertimit té sipérfages ndértimore né vleré leku” ,
sgarojmé se pika 16 e nenit 2 té ligjit nr. 22/2018, i ndryshuar parashikon
se: ‘Fondi publik i banesave sociale” éshté térésia e banesave sociale né
pronési té njésive té vetégeverisjes vendore, i cili pérdoret né funksion té
programeve sociale té strehimit dhe gé krijohet népérmjet blerjeve né treg té
lirg, investimeve pér ndértime té reja pérfshiré kétu financimin pér kéto
investime té konvertuara né vleré monetare me vlerat e tregut té zonés
ku ndértohet, t¢ paguara né lek nga subjekti privat si kontribut i
sektorit privat né krijimin e fondit publik té banesave sociale, banesat e
marra né dorézim nga sektori privat si detyrim i kalimit té sipérfages
funksionale ndértimore pér krijimin e kétij fondi, kalimit t€ pronésisé nga
partneritete publike private ose népérmjet pérfitimit nga ményrat e tjera gé
vijné nga ndértimet private, si dhe nga burime té tjera, té parashikuara né
kété ligj. Né kuadér té késaj pike té ligjit éshté parashikuar dhe hartuar pikat
e cituara né projektvendim.

Projektvendimit do ti ridérgohet pér bashkérendim mendimesh Ministrisé sé

Drejtésisé dhe Ministrisé sé Infrastrukturés dhe Energjiseé.

VIII. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Miratimi i kétij projektvendimi nuk sjell impakt financiar pér buxhetin e shtetit,
por sjell té ardhura nga subjektet private/ndértimore pér krijimin e fondit publik
té banesave sociale.

MINISTER

Blendi GONXHJA

